
sþ. 730. Tillaga til þingsályktunar [339. mál]
um stöðvun framkvæmda við útvarpshús.

Flm.: Eyjólfur Konráð Jónsson.

Alþingi ályktar að fela ríkisstjórninni að stöðva framkvæmdir við svonefnt útvarpshús.
Gaumgæfileg athugun verði gerð á því áður en framkvæmdir hefjast að nýju hvernig hagnýta
megi þetta mannvirki. Sérstaklega verði athugað hvort hugsanlegt sé að koma fyrir í því
smáíbúðum, en ella efnt til hugmyndasamkeppni um notkun þess.

Greinargerð.
Menn hafa nú fyrir augunum stórframkvæmdir við byggingu svonefnds útvarpshúss sem

þenst út og suður og upp í loft án þess að unnt sé að ímynda sér hvernig þessi ósköp ætti að
nota til útvarpsreksturs, nema e. t. v. eitthvert horn hússins.

Ljóst er að þau verðmæti, sem bundin eru í byggingunni, ber að hagnýta eins og best
verður á kosið, en framkvæmdir verður að stöðva meðan leiðir eru fundnar út úr
ógöngunum.


